
活動甫開始，玄彬先唱出韓劇《阿爾罕布拉宮的回憶》的歌曲，唱完
歌後他以廣東話跟粉絲打招呼：「大家好，我係玄彬。」之後到問

答環節，現場播出玄彬在《阿爾罕》中開槍的場面，擔任司儀的森美笑問
台下有沒有粉絲想死，叫玄彬揀一個想死就射，台下粉絲即爭住舉手。玄
彬就透露拍攝這場戲份時因天氣十分炎熱，背脊更被蜜蜂針，台下粉絲即
同時發出心痛的叫聲，之後森美搞笑稱自己日前被火車撞，台下粉絲卻拍
爛手掌，嚇得玄彬信以為真，立即問森美是否真的被車撞。之後大會又播出
《阿爾罕》的片段，兩位拍檔閔鎮雄及朴勛要玄彬回答拍《阿爾罕》時
的問題，又播出玄彬與朴信惠在該劇中於更衣室熱吻的場面，司儀問
到玄彬現實中可試過這樣做？玄彬笑稱從未試過。

為粉絲慶祝生日
輪到幫粉絲達成願望的環節，玄彬即時抽出幸運粉絲，並逐一幫他們

完成願望，當中有人要求自拍、視像及為他唱歌，適逢有粉絲剛過生
日，玄彬不單推出蛋糕，更唱出韓文生日歌，令該女粉絲十分感動，而
玄彬更跟每位上台玩遊戲的粉絲來個抱抱。
當晚玄彬又與粉絲玩遊戲，除了玩迷你冰壺遊戲外，玄彬又拿起玩具

槍玩射擊遊戲。最後他再抽出一位女粉絲上台與他演繹在咖啡店約會的
場面，二人有對望十秒的戲份，事後玄彬笑說：「我喺首爾、台灣都有
做呢個環節，但佢係最冇表情，如果拍劇遇到呢啲對手，自己都唔知應
該點畀反應，有機會我都想挑戰咁嘅演技。」
見面會完結前，玄彬再唱出Lady GaGa的《Shallow》，又跟現
場粉絲影大合照，並承諾會盡快再來港跟大家見面，希望大家
身體健康、幸福快樂，因健康很重要。

香港文匯報訊（記者吳文釗）張慧儀、陳彥行昨日到商場出席
兒童心臟基金會舉辦的《健康媽媽伴你心》活動，帶養子
Hanson同來的張慧儀，表示今年母親節特別有意義，因她已
正式加入基金會，由活動籌備到邀請嘉賓都是她一手包辦，
也多謝大家關心和支持她兒子接受心臟手術，決意要加快步
伐回饋社會。

昨日母親節張慧儀表示沒有大事慶祝，因為她媽媽身
在馬來西亞，而且她本身沒慶祝習慣，即使是生日也沒
有慶祝。至於兒子有何表示，張慧儀笑道：「他沒有
反應，但有講過準備了小禮物，現在仍未見到，希
望會有驚喜。」張慧儀稱兒子仍在休養期，但預計
今年9月開學會重返校園，說：「由去年5月開
始準備做手術，差不多休學一年，現在要留意
觀察他的身體狀況，例如肺壓，肝腎功能是否
正常。呢一年他常在家都會悶，幸好他算乖
沒有扭計，我有時間都會帶他出去玩。」

張慧儀透露
養子9月重返校園

香港文匯報訊 鄧麗欣（Stephy）趁昨天的
母親節，攜同媽媽參與慈善團體「點滴是生
命」街頭派花活動，今次是她們首度以「母女
檔」行善，別具意義。她說：「今日好特別就
係我帶埋媽咪出嚟，佢以偉大母親嘅身份去派
花畀其他偉大嘅母親，可以同媽咪過一個好難
忘嘅母親節，因為未試過同媽咪一齊做慈善，
所以非常之開心。」

母親節送驚喜失敗
在中午時分，Stephy突襲尖沙咀海旁送花，
引來大批途人圍觀及集郵，這位「街頭愛神」
最終成功派發近50枝康乃馨，亦成功令不少小
朋友向媽媽獻吻，場面溫馨。其間，Stephy 家
姐更驚喜現身，一家三口齊齊拍照留念。Ste-
phy 表示完成派花活動後，便會與媽媽吃大餐
慶祝，更預備了一大束鮮花送給媽媽：「每年
都會一家人慶祝，最緊要一家人齊齊整整，媽
咪就最開心。我比較怕醜，遺傳咗媽咪口密嘅
基因，好少喺佢面前講肉麻嘢，在心中啦！不
過媽咪好鍾意收花，佢好少女心，所以我準備
咗紮花送畀佢，畀個驚喜佢！」
萬事俱備，只欠媽媽！正當活動完成後，Ste-

phy打算拿出一大束鮮花送給媽
媽之際，豈料媽媽被家姐秘
密接走了，令她送花驚喜
「撻Q」。她笑言：「我好
順利派晒啲花畀途人，但自己
呢紮花就好唔順利，派唔到畀
媽咪。原本打算同媽咪派完花，
上返嚟辦公室就畀驚喜佢，但點知
啱啱太多人啦，我家姐就嚟咗接媽咪
去食飯先，我要再搵個時機Surprise一下

佢。」

洪卓立預告
八月會「有事發生」

香港文匯報訊 洪卓立（Ken）前日到廣州出席「音樂先鋒榜三十一
載榮耀盛典」。Ken繼去年奪得兩獎後，今年再接再厲，分別奪得「最
佳現場演繹獎」及憑歌曲《獻醜》獲得「先鋒金曲」兩個獎項，為六月
的佛山演唱會打了支強心針！
近來努力健身的Ken當晚以一身綠色西裝襯白色恤衫現身，綠色西裝褸以
金色閃漆作點綴，既斯文又型格，一出場粉絲們已經嗌破喉嚨，Ken亦現場
演繹歌曲《獻醜》。獲得兩個獎項的Ken表示好開心、好榮幸也
好感恩，但又有少少慚愧，「因為上年嘅錄音過程並唔係好順
利，有好多阻滯，所以上年其實喺音樂方面只得呢一隻歌推出
咗，但大家都喜歡呢隻歌，所以非常高興。」他又指今年將
會全面回歸音樂，「今年會出三隻歌，六月喺佛山亦會有
個音樂會。」問到音樂會備戰得如何？Ken表示：
「Keep住練歌，體能上亦都好努力訓練，每日都
做至少兩個鐘頭Gym，真係操得好甘，操到個
人都散咗，不過見到自己每一日都有進步係
開心嘅。」除此之外，Ken還說：「八月
份希望喺香港有啲嘢可以發生到啦。」粉
絲們拭目以待啦。

香港文匯報訊 鍾舒漫（Sherman）
前日以義工身份出席慈善基金會舉辦的
母親節展關懷活動，到訪鄰舍輔導會黃
大仙康盛支援中心，與一班殘疾人士為
母親慶祝母親節。活動上Sherman與
一班殘疾人士玩遊戲，她指透過遊戲跟
他們接觸，發覺殘疾人士其實相當可
愛，亦了解到他們有屬於自己的快樂，
而這份快樂會比普通人來得簡單。
活動其中一個環節，是一班殘疾人
士將康乃馨送到媽媽手中，真情流露對
媽媽表達謝意。看到此情境，Sherman
相當感動，「我自己阿媽，照顧我同妹
妹都好艱辛，何況係要照顧一班情緒起
伏比較大嘅小朋友，媽媽一定要付出更

多耐性，同埋愛。」今次是Sherman
第一次透過義工活動接觸殘疾人士，令
她留下深刻印象，「我好樂意再做義
工，希望自己可以起到作用，可能係我
嘅出現可以引起少少人嘅關注，只要能
夠幫到手，我都會想去做。」
以往母親節Sherman都是請媽媽吃

飯，簡單地度過，亦曾經親自下廚。問
到今日母親節點同媽媽慶祝，Sherman
就話：「因為今年媽咪唔喺香港，所以
未慶祝，但媽咪成日都話唔使慶祝啦，
因為做媽咪好多嘢要擔心，講笑咁話唔
做媽咪啦！」Sherman話今年沒有準備
母親節禮物，她笑說：「禮物就係我畀
啲力去搵個好男人做男友，哈哈。」

鍾舒漫欲找好男友當母親節禮物

